
आनी व्होड्यांखातीर
कल्होणी          मध्यम कठीण,जड,बळकट      जमनी,पारवीं क्रॉंक्रीटाच्या


              आनी तिगपी                कामाखातीर


किंदळ           किटकरोधक,बळकट          घरबांदणी आनी कॉंक्रीट कामाखातीर
खैर             तिगपी,बरें रांपपी,बरें          शिळेपाट आनी घराचे खांबे


              पॉलीश जावपी आनी 
              किटकरोधक


जांभो           कठीण,जड,तिगपी आनी        पूल,खांबे,स्तंभिका


              घटमूट


देवदार          मोंव,हलकें,मर्यादीत           सामान्य फर्निचर,सामानाचीं खोकीं,


             प्रमाणांत घट,तिगपी           रेल्वेचे डबे बी


धामणी          बरें लवचीक,तंतुमय           गाडयेचा आस,खेळाचें सामान,गोल्फाच्यो


             कामाक सोपें आनी तिगपी       बडयो,कांतीव कामांखातीर योग्य.


नागचाफो        कठीण,जड,तिगपी आनी        पूल,व्हड बांदकामाखातीर,


             घटमूट                    शिळेपाट


नाणो           चिवट,जड,मध्यम कठीण       दारां,जनेलां,शिळेपाट,फर्निचर


             घटमूट                    बी कामांखातीर


बाभूळ          घट कोशिकारचना,चिवट,       तिगपी,शिळेपाट,हत्यारां आनी दांडे


             बरें रांपपी आनी बरें पॉलीश      तशेंच तारवांचे बांदावळीखातीर
             जावपी,किटकरोधक


बिली           किटकरोधक,घटमूट           घरबांदणी आनी कॉंक्रीट कामाखातीर
रोझवुड         सामकें घट,दिसपाक बरें       बऱ्या दर्ज्याचें फर्निचर, आरमारी
शिवण          रांपयतकच आंकुचन जायना     उदकांत रावपी देखीक-उदका येरादारींतले


                                    उबें सरकदार


सायल          घटमूट,जड,तिगपी,          इमारतीच्या आनी फर्निचराच्या सगळ्या


             पॉलिशीखातीर बरें            कामांखातीर


साल           सामकें घटमूट,जड,चिवट      इमारती कामांखातीर


             तिगपी


सिल्वर ओक     घटमूट आनी तिगपी          चक्रांचे आरे,टणक आनी चिवट कामांखातीर

लांकडाचें कापकाम: रानांतलें पुराय वाड जाल्लें झाड वेंचून तें कापून घेतात.खरवतीन ताचे फावो त्या आकारचे कुडके करतात.उपरांत लांकूड कापपाच्या कारखान्यांत हाडटात आनी चक्रीय खरवत यंत्र वा पट्यो आशिल्ल्या खरवतीच्या आदारान तें कापतात. रानांतल्यान येवपी ओंडके उदकाच्या कुंडांत सांठयतात. सुकिल्ल्या खोडापरस ओलें खोड कापप सोंपे जाता. लांकडाच्या वखारींनी कापिल्ल्या लांकडाच्यो पट्ट्यो,फळयो,स्कॅटलिंग आनी बॉक अशे चार गट करतात. लांकडाच्या घटकांचे मेजप हें पट्ट्यांखातीर लांबायेच्या मापांत, म्हळ्यार मीटरांनीं फळ्यांखातीर क्षेत्रफळांत म्हळ्यार चौरवण मीटरांनी आनी हेर घटकांखातीर घनफळांत म्हळ्यार घनमीटरांनी अशा राशींनी मेजतात.
लांकडावयली प्रक्रिया: फावो ते प्रमाण लांकडाचेर सादारणपणान दोन प्रक्रिया करतात. हातूंत लांकूड सुकोवप आनी ताचेर वेगवेगळ्यो रसायनीक प्रक्रिया कपर हांचो आस्पाव जाता. लांकूड वापरचे आदीं तें पुरायतरेन ससुकोवप गरजेचें आसता. ताका लागून तांतुतलें आकुंचन प्रसरण दोश उणे जातात. लांकूड सुकोवपाच्यो दोन पद्दती आसात-1)वाऱ्याचेर सुकोवप,2)भट्टेंत सुकोवप. वाऱ्याचेर सुकोवपाची पद्दत सवकासायेन आनी उण्या खर्चाची आसून ती वापरांत आसा.कांयकडेन वाऱ्याचेर आनी भट्टेंत सुकोवपाची पद्दत संयुक्तपणान वापरतात. लांकूड हें सुकें हवेंत वा जाग्यार आसल्यार वा सदांच उदकांत बुडिल्ले आसल्यार ताचेर चडसो परिणाम जायना. पूण आलटून-पालटून उदकांत वा सुक्या जाग्यार ना जाल्यार ओल्या जाग्यार दवरल्यार तें कुसता वा ताका कीड लागता.तें कुसचें न्हय वा नश्ट जावचें न्हय देखून लांकडाचें परिक्षण करपी लांकडाच्या पृश्टभागाचेर लावपाचीं जायत्या तरांची रसायनां उपलब्ध आसात.

लांकडापासून मेळपी रसायनीक पदार्थ: लांकडापासून जायत्या तरांचे रसायनीक पदार्थ मेळूंक शकतात. तांतुतले कांय पदार्थ म्हत्वाचे आसून तांचे व्हड प्रमाणांत उत्पादन करतात.हे पदार्थ लांकडाचेर विवक्षीत प्रकाराच्यो रसायनीक आनी भौतिक क्रिया करून तयार करतात.
लांकूड हो पदार्थ कोशिकामय आसून तांतुतल्या कोशिकांची रचना तंतूंच्या स्वरूपांत आसता. लांकडाच्यो तंतूकोशिका सेल्युलोज,लिग्निन आनी हेमीसेल्युलोज ह्या मुखेल घटकांच्या वेगवेगळ्या प्रमाणांच्या मिश्रणांच्यो जाल्ल्यो आसतात. सगळ्या प्रकाराच्या लांकडांत ह्या मुखेल घटकांभायर हेर कार्बनी घटकद्रव्यांय मेळटात. हीं द्रव्यां लांकडांतल्या तंतूंचे पोकळेंतल्यान जाग्यांत आसतात. लांकडांत कांय प्रमाणांत लवणांय आसतात.

जायतेकडेन लांकडाचो इंधन म्हणून उपेग करतात.पूण इंधन हे नदरेन लांकडापरस ताचेपासून तयार जाल्लो लोणारी कोळसो

